
நாள்: ஜனவரி 28, 2014

ராகுல் காந்தியின் நேர்காணல்

- அருண் ஜெய்ட்லி
எதிர்கட்சி தலைவர் (மாநிலங்களவை)

ராகுல் காந்தியினுடனான அர்னாப் கோஸ்வாமியின் பேட்டியானது அனைத்து 

பேட்டியாளர்களுக்கும் ஒரு பாடம். விருந்தினரைப் பேச விடுவதில் பல நன்மைகள் உள்ளன. 

அவ்வாறு விருந்தினரைப் பேச விடும்போதுதான் அவர் தம் குறைபாடுகள் வெளிப்படக் கூடும். 

அந்தப் பேட்டியைப் பார்த்த பிறகும், பேட்டியின் எழுத்து வடிவத்தைப் 

படித்த போதும், என் மனதில் ஓடிக்கொண்டிருந்த கேள்வி “இந்த நாட்டிற்காகக் 

கொடுப்பதற்கு ராகுல் காந்தியிடம் என்ன இருக்கிறது?” அல்லது “குறிப்பிட்ட 

விஷயங்களைப் பேசுவதில் மிகவும் குழம்பியிருப்பதால்தான் பொதுவாகப் 

பேசுகிறாரா?“

அந்தப் பேட்டியில் கூறப்பட்ட சிலக் குறிப்புகளை நான் அலச நேர்ந்தது.

ஏன் காங்கிரஸ் கட்சியில் பிரதமர் வேட்பாளர் என்று யாரும் இல்லை? 

இதற்கு தெரிவிக்கப்பட்ட பதில் முற்றிலும் ஏற்றுக்கொள்ள முடியாதது. ஆளும் 

கட்சியின் பாராளுமன்ற உறுப்பினர்கள்தான் தலைவரை அதாவது பிரதம அமைச்சரை தேர்ந்தெடுக்க 
முடியும் என்பது நமக்கெல்லாம் தெரிந்த ஒன்று. மேலும் மறைமுகமாக ஒருவரை பிரதமர் 
வேட்பாளராக வரிப்பது அரசியலமைப்பிற்கு முரணானதோ அல்லது கூடுதலான அரசியலமைப்போ 
அல்ல என்பதையும் நாம் அறிவோம். ஏனெனில் அது உலகம் முழுக்க நடந்துகொண்டிருக்கிறது. 

அரசிலமைப்பு மாற்றம் மற்றும் மக்களின் மேம்பாடுகள் குறித்து 

நம் நாடு நாடாளுமன்ற ஜனநாயகம். இந்த அரசியலமைப்புதான் இந்தியாவிற்கு 

பொருத்தமானது. இதைவிட வேறு எந்த அரசியலமைப்பை ராகுல் காந்தி தன் மனதில் வைத்துள்ளார்? 
மக்களுக்கு அதிகார உரிமை, பட்டதை வெளிப்படுத்தும் தன்மை, தகவல் கோரும் உரிமை ஆகியவை 
உள்ள இந்த ஜனநாயகத்தில் அவருக்கு நம்பிக்கையிருப்பதாக அவர் கூறியுள்ளார். இவற்றினால்தான் 
அவர் நரேந்திர மோடியிடம் இருந்து வேறுபடுகிறார். இவைதான் உண்மையிலேயே இருக்கும் 
வேற்றுமைகளா என்பதில் எனக்கு மிகுந்த சந்தேகம் இருக்கிறது. இந்திய அரசியலில் இருக்கும் 
அனைவருமே ஜனநாயகத்திலும் வெளிப்படைத் தன்மையிலும் மக்கள் மேம்பாட்டிலும் 
நம்பிக்கைக்கொண்டிருக்க வேண்டும். பிறகு ஏன் அவர் தனக்கு தானே தகவல் கோரும் 
உரிமையிலும் மக்கள் மேம்பாட்டிலும் தனக்கு நம்பிக்கையிருப்பதாக சுய சான்றிதழ் தந்துகொள்ள 
வேண்டும்? உண்மை என்னவென்றால் வேட்பாளர்களை ஒரு சிலரே முடிவு செய்வது காங்கிரஸ் 
கட்சியிலும் நடக்கலாம். பாஜக வில் தொகுதிகளின் வேட்பாளர்கள் பாஜக வின் மாநில 
பிரிவுகளால்தான் பரிந்துரைக்கப்படுவார்கள். மாநிலப் பிரிவுகள் அவர்களை மத்திய தேர்தல் 

குழுவிற்கு கொண்டுவருவார்கள். ஒரு தீவிர கலந்தாலோசித்தலுக்குப் பிறகே வேட்பாளர்கள் 
முடிவு செய்யப்படுவார்கள். பிரதமர் வேட்பாளருக்கும்கூட நாங்கள் கட்சிக்கு முன்னாள் அனைத்துத் 
தலைவர்களையும் மக்களையும் வைத்து ஆலோசித்து பின்னரே தகுதியான தலைவரைத் 
தேர்ந்தெடுப்போம்.  ஆனால் காங்கிரஸ் கட்சியோ தன் மறைமுக பிரதமர் வேட்பாளரை அவரது 
சொந்த குடும்பத்தாருடைய அரசியல் அடிப்படையில் தேர்ந்தெடுத்திருக்கிறது. ஒருவேளை ராகுல் 
காந்தி மற்ற ஏதோ ஒரு கட்சியின் உறுப்பினராக இருந்திருந்தால், கட்சி பொறுப்பை ஏற்க 
என்றைக்கும் போராடிக்கொண்டிருக்க வேண்டியதுதான். அவர் காங்கிரஸ் கட்சியின் மாற்றத்தைப் 
பற்றி பேசுவதுதான் அவசியமே தவிர இந்திய அரசியலமைப்பை மாற்றுவது அல்ல. 

இந்தியா ஒரு உற்பத்தி மையமாக உருவாக்கப்பட வேண்டும் என்று 

குறிப்பிட்டதும் மற்றும் சீனாவுடனான ஒப்பீடும் 

இதற்காக ஐமூகூ அரசு கடந்த பத்தாண்டுகளில் என்ன செய்திருக்கிறது? 

குறைந்த செலவில் உற்பத்தியைப் பெறுக்குவதுதான் சீனாவின் முக்கியமான போட்டித்திறன். 
நுகர்வோரும் விலைமலிவான பொருட்களையே வாங்க விரும்புகிறார்கள். உற்பத்தி துறையில் 

இந்தியாவை முன்னிலைக்குக் கொண்டுவர, உற்பத்தி துறைகளுக்கு சாதாரண 

வட்டிவிகித அடிப்படையில் ஊக்கத்தொகைகள் அளிக்கப்பட வேண்டும், உலகத்தர 

உட்கட்டமைப்பு, பயன்பாடுகளின் செலவையும் கருத்தில்கொள்ள வேண்டும் 

முக்கியமாக மின்சாரம் போன்றவை, வர்த்தக வசதிகள், வரிவிதிப்பிலும் 

உலகளாவிய தன்மை, விரைவில் முடிவெடுக்கும் திறன் மற்றும் நெகிழ்வான 

தொழிலாளர் பிரிவுகள். இவற்றில் கடைசி ஒன்று அரசியல் ரீதியான சவாலாக 

இருந்தாலும் கூட, இத்தனை ஆண்டுகளில் ஐமூகூ அரசு மற்றவற்றிலாவது 

சீரமைப்புகளைக் கொஞ்சமாவது செய்திருக்குமே. ஆனால் இல்லை என்பதுதான் 

அதற்கான பதிலாக இருக்கிறது. 

1984 இல் நடந்த கலவரத்திற்கும் 2002இல் நடந்த குஜராத் கலவரத்திற்கும் 

இடையேயான ஒப்பீடு 

1984இல் “Khoon ka Badla Khoon” என்கிற முழக்கம், அனைத்திந்திய மருத்துவ அறிவியல் 

ஆராய்ச்சி நிறுவனத்தில் திருமதி. இந்திரா காந்தியின் உடல் கிட்த்தப்பட்டிருந்த 1984 அக்டோபர் 
31 அன்று மதிய வேளையில்தான் ஆங்காங்கே பரவ ஆரம்பித்தது. காங்கிரஸ் தலைவர்கள் 
கலவர கும்பலை வழிநடத்தியாக சொல்லப்பட்டது. சீக்கியர்கள் ஆங்காங்கே ஆயிரக் கணக்கில் 
படுகொலை செய்யப்பட்டனர். கலவரக்காரர்களைக் கட்டுப்படுத்தி களைக்க காவலர்களின் 
துப்பாக்கிகளிலிருந்து ஒரு குண்டு கூட எங்கும் சுடப்படவில்லை. வழக்குகள் எதுவும் 
விசாரணைக்குட்படுத்தப்படவில்லை. அமைக்கப்பட்ட விசாரணைக் குழுவும் ஒரு போலியான 
அறிக்கையையே வெளியிட்டது. அதைத் தொடர்ந்து அந்த விசாரணைக் குழுவிற்கு தலைமை 
தாங்கிய நீதிபதியும் காங்கிரஸ் கட்சியின் மாநிலங்களவை உறுப்பினராக ஆக்கப்பட்டார். இன்று வரை 

பாதிக்கப்பட்டவர்களுக்கு நீதி மறுக்கப்பட்டு வருகிறது.

ஆனால் குஜராத்தில் ஆயிரக் கணக்கில் மக்கள் கைது செய்யப்பட்டனர். 

பல இடங்களில் அதிகாரமிக்க காவல் படைகள் மோசமாக துப்பாக்கி சூடு 

நடத்தியது. ஏறக்குறைய 300 கலவரக்காரர்கள் காவலர்கள் துப்பாக்கிச்சூட்டில் 

கொல்லப்பட்டனர். ஆயிரக்கணக்கில் வழக்குகளும் பதிவு செய்யப்பட்டன. 

நூற்றுக்கணக்கான மக்கள் தண்டிக்கப்பட்டனர். மாநில அரசின் முதல்வரும் 

தனிப்பட்ட முறையில் பல விசாரணைகளுக்கு உட்படுத்தப்பட்டார், உச்ச 

நீதிமன்றத்தால் நியமிக்கப்பட்ட சிறப்பு புலனாய்வு குழுவும் அவருக்கு எதிராக 

எந்த ஆதாரங்களும் இல்லையென்று அறிவித்தது. 

ராகுல் காந்திக்கு 1984இல் நடந்தவற்றில் மாநில அரசின் எந்த பங்கு ஏதும் இல்லையென்று 

கூறும் யோசனை எங்கிருந்து கிடைத்ததோ? 

ஊழல் குறித்து

பீகாரில் தண்டனை பெற்ற ஒரு தலைவரோடு காங்கிரஸ் கட்சியும் 

கைகோர்த்திருக்கிறது. லாலு பிரசாத் யாதவ் இல்லாமல் அங்கு ஆர்.ஜே.டி இல்லை. ஹிமாச்சல 

பிரதேச முதல்வர் திரு வீர் பத்ர சிங்கிற்கு எதிராக குற்றம் பதிவானபோது ராகுல் காந்தி முகத்தை 
வேறுபக்கம் திருப்பிகொண்டார். மஹாராஷ்ட்ர மாநில முன்னாள் முதல்வர் அசோக் சவான் ஜாமினில் 
வெளியான போது அவர் நேர்மையாக வாயளவில் மட்டும் அனுதாபத்தைக் காட்டினார். 2ஜி 
அலைக்கற்றை ஒதுக்கீட்டிலும் நிலக்கரி சுரங்க ஒதுக்கீட்டிலும் அவர் மெளனமாக இருந்துவிட்டார். 
அவர் சில சட்டதிருத்தங்கள் மூலம் ஊழல் அச்சுறுத்தல்களுக்கு தீர்வு கண்டுவிட முடியும் என்று 
அவர் நம்புகிறார். 

பேட்டியில் அறிவிக்கப்பட்ட மிகவும் அதிர்ச்சிமிக்க ஒரு செய்தி 

“நான் வம்சாவழி அரசியல் கோட்பாட்டிற்கு முற்றிலும் எதிரானவன், என்னை அறிந்த எவரும் 
இதை அறிவார்கள் புரிந்தும் கொள்வார்கள்” – இவ்வாறு ராகுல் காந்தி அப்பேட்டியில் கூறியுள்ளார். 
திரு. காந்தி அவர்களே கண்டிப்பாக இதனை மக்கள் நம்புவார்கள் என்று எதிர்பார்க்காதீர்கள். 

